
	N 01/26-1/10164-2021

	1. խմբագրել 1-ին կետը, նախատեսելով, որ պատվիրատուն գնման առարկայի ձեռք բերման նպատակով կազմակերպում է գնման մրցակցային ընթացակարգ՝ նախահաշվային գինը սահմանելով այն գումարի չափը, որը մատակարարն առաջարկել է ընթացակարգը մեկ անձից գնման ձևով կազմակերպելու համար : Ընդ որում, մասնակցության հավասար հնարավորություն ձևավորելու անհրաժեշտությունից ելնելով առաջարկում ենք քննարկել գնման մրցակցային ընթացակարգի կիրառման համար որակավորման ապահովման փոխարեն նախագծով ընթացակարգի հնարավոր մասնակիցների համար որակավորման չափանիշներ սահմանելու հարցը : Եթե ընթացակարգի արդյունքում ներկայացված գները կլինեն ավելի բարձր քան հիշյալ գինն է, ապա գնման առարկայի ձեռք բերումը կիրականացվի մեկ անձից գնման ձևով: 
Միաժամանակ պետք է նկատի ունենալ, որ նախագծի փաթեթը չի պարունակում հիմնավորումներ, թե որակավորման և պայմանագրի (կանխավճարի) ապահովումներ չներկայացվելու դեպքում ինչպես է պատվիրատուն ապահովելու պայմանագրի հնարավոր ձախողման հետ կապված ռիսկերը.
	 Չի ընդունվել.
Քանի որ «ԻՖ ՍՆԻԻՊ ԱՏՈՄ» ընկերության գնային առաջարկն արվել է պայմանով, որ գնումն իրականացվի ուղիղ իրենից՝ տեխնիկակոմերցիոն առաջարկի գործողության հստակ սահմանված ժամկետում: Նոր ընթացակարգ սահմանելը խախտելու է բոլոր ժամկետները: Բացի այդ, որակավորման և պայմանագրի (կանխավճարի) ապահովումներ ներկայացնելը, ոչ ռեզիդենտի դեպքում պատվիրատուին չի ապահովագրում պայմանագրի հնարավոր ձախողման հետ կապված ռիսկերից: Ռուսական բանկերը տարբեր պատճառաբանություններով մերժում են ներկայացված երաշխիքներով Բենեֆիցիարի պահանունները: Բոլոր հարցերը լուծվում են դատարանների միջոցով: Նաև, քանի որ առկա է գնային առաջարկի մեծ տարբերություն մեկ անձից և մրցակցային տարբերակով հրապարակված գնման ընթացակարգերի համար, մրցույթ հայտարարելու պարագայում գործելու է «Գնումների մասին» ՀՀ օրենքի 20-րդ հոդվածի 3-րդ մասի 2-րդ կետով սահմանված ժամկետը, իսկ չկայանալու պարագայում ունենում ենք ժամանակի կորուստ:

	· որպես ավելորդ դրույթ հանել նախագծի՝
- 2-րդ կետը, նկատի ունենալով, որ եթե գնումն իրականացվում է «Գնումների մասին» ՀՀ օրենքի 23-րդ հոդվածի 1-ին մասի 1-ին կետի հիման վրա, ապա ՀՀ կառավարության 04/05/2017թ. N 526-Ն որոշմամբ հաստատված կարգի 71-րդ կետի 3-րդ ենթակետի համաձայն մասնակիցը չի ներկայացնում որակավորման և պայմանագրի (կանխավճարի) ապահովումներ, ինչպես նաև ընթացակարգը չի կազմակերպվում էլեկտրոնային գնումների համակարգի միջոցով.
	 Չի ընդունվել.
Մեկ անձից գնման («Գնումների մասին» ՀՀ օրենքի 
23-րդ հոդվածի 1-ին մասի 1-ին կետի հիման վրա իրականացվող) դեպքում բացակայում են պայմանագրի և որակավորման ապահովումները, քանի որ գնումները իրականացվելու են մասնագիտացված կազմակերպությունից:

	3. - 3-րդ կետը, նկատի ունենալով, որ բացակայում է այն նախագծում ներառելու անհրաժեշտությունը, քանզի հիշյալ կարգի 40-րդ կետի 
5-րդ ենթակետի զ) պարբերությամբ նախատեսված պայմանն արդեն իսկ պատվիրատուն տալիս է հնարավորություն դրանում նկարագրված դեպքում որոշում կայացնելու և պայմանագիր կնքելու համար:
	 Չի ընդունվել.
Քանի որ սույն գնումների ֆինանսավորումն իրականացվում է բյուջետային վարկի շրջանակներում, և ՀՀ կառավարության որոշմամբ հաստատվել է կոնկրետ գնացուցակ, ուստի գնացուցակում որևէ ապրանքի, աշխատանքի կամ ծառայության արժեք ավելացնելու համար, անհրաժեշտ է ՀՀ կառավարության որոշման համապատասխան փոփոխություն, հետևաբար 3-րդ կետի առկայությունը նախագծում անհրաժեշտ է:

	        2. ՀՀ արդարադատության նախարարություն
	02.07.2021թ.

	
	N 01/27.4/19429-2021

